
Ilisimasatsigut ilisimatusarnikkullu  
siunissamik pilersitsissaagut

Assiliisoq: Chris B. Lee, VIsit Greenland

Ullutsinnili paasissutissat qarsutsillutil-
lusooq imaaginnavinneranni ilisimatusar-
nerinnaq naammanngilaq. Paasissutissat 
nutaat tamanut ammasunngortinneqassap-
put taakkuninngalu pisariaqartitsisunut 
anngutitinneqassallutik. Siulersorneqartari-
aqarput annguffissaminnut anngutitillugit.

Assiliisoq: Fernando Ugarte

Arctic Hubimi nunatsinni ilisimatusarfigisat in-
gerlateqqinneqarnissaannik isumaginnittarpugut. 
Silap pissusianik ilisimatusartoq USA-meersoq 
sermersuarmukassagaangat ph.d.-nngorniar-
luunniit Danmarkimeersoq Tasiilaliassagaangat 
ikiuinissamut piareersimasoqarnissaa, siunnersu-
isoqariaannaanissaa nunatsinnilu immikkut ilisi-
masalinnik attavissaqarnissaa isumagisarparput. 
Politikerillu ilisimatusarnermi ingerlanneqartunik 

ilisimatinneqarusukkaangata nunatsinnilu inuus-
sutissarsiornermik suliallit aalajangersimasunut 
atatillugu paasissutissinneqarusukkaangata ikior-
tarpavut ilisimatusartunullu aalajangersimasunut 
innersuuttarlugit. Minnerunngitsumik, Kalaallit 
Nunaanni innuttaasunik iliuuseqaqateqarnikkut 
innuttaasunullu iluaqutaasumik ilisimatusartoqar-
tarnissaa sulissutigaarput. Arctic Hub ilisimasanik 
tamanut ammasunngortitsiviuvoq.

Assiliisoq: Carsten Egevang

Siulequt
Ukiumi qaangiuttumi Arctic Hubip anguniakkaminik piviusunngortitsinera takullugu 
 immikkut nuannaarutaangaarsimavoq.    

Kalaallit Nunaat nunarsuarmi tamarmi silap pissusi-
ata allanngoriartorneranut atassuserneqartalerpoq 
nunarpullu nunarsuarmi tamarmi naalakkersuinermi 
ingerlatsinikkut inissisimaffia aallaavigalugu nunanit 
tamalaanit eqqumaffigineqarnerulersimalluni. Europami 
sorsunneq ilisimatusarnerup tungaatigut naalagaaffinnik 
allanik suleqateqarnermut aammattaaq Issittumi ilisima-
tusarnermut sunniuteqarsimavoq. Taamaakkaluartorli 
Kalaallit Nunaanni Issittumilu aatsaat taama ilisimatusar-
toqartigaaq. 
  
Kalaallit Nunaanni ilisimatusarnissamut periarfissaasut 
ullumikkut ilisimatusarfigineqartuninngarnit amerlan-
erungaarput. Taamaattumik aamma nuannaarutigaarput 
Kalaallit Nunaanni ilisimatusarnissamut siullerpaamik 
qanittukkut periusissiortoqarnerani pingaarnertut sulini-
uteqaqataasinnaasimagatta. Silarsuarmimi ajornartorsiu-

tit amerligaluttuinnartut imaannaannginnerusullu pilerfi-
anni nutaanik akissutissarsinissaq pisariaqartinneqarpoq. 
Nunatsinnilu nunarsuarmullu tamarmut atatillugu 
aaqqiissutissarsiorumagaanni akissutissat ilarpassui 
nunatsinni nunatsinnullu tunngatillugu ilisimatusarnermi 
paasineqarsinnaasarput.  
  
Taamaattumik Arctic Hubip suliassaasa pingaarute-
qarnerpaartaat tassaavoq Kalaallit Nunaanni ilisima-
tusarnermi ilisimalikkanik tamanut ammaneruler-
sitsinissaq. Suliassaq tamanna naammassiumallugu 
nunatsinni ilisimatusaatigalugu suliniutigineqartorpassuit 
malinnaavigilluarnerunissaat pisariaqarpoq. Malin-
naavigilluassagaannilu ilisimatusartut innuttaasullu 
ilisimasanik paarlaateqatigiittuartariaqarput – tassa 
nunatsinni ilisimatusarnermik soqutigisaqarfippassuarnik 
attaveqatigiissinnaatitsisoqartariaqarpoq. 

Arctic Hubimi taamatorpiaq attaveqatigiissitsinissaq ullut 
tamaasa sulissutigisarparput. Arctic Hub ilisimatusarner-
mi ilisimalikkat pingaarutillit ukiuni takkuttuni piujuartit-
silluni paasisimasaqarlunilu timitaleeqataassaaq.  

- Ulrik Smith Korsholm, Siulersuisuni siulittaasoq, 
Arctic Hub & Direktørimut tullersorti, DMI - Danmarks 
Meteorologiske Institut

SIULEQUT

Arctic Hubimi kisitsisit 

Assiliisoq: Christian Sølbeck

Arctic Hub pillugu 
Arctic Hubip allattoqarfia Nuummi inissisimavoq. 
Tassanngaanniit inuit, ingerlatseqatigiiffiit nunallu 
akornanni Kalaallit Nunaanni ilisimatusarnermik 
soqutiginnillutillu suliaqartunik ataqatigiilersitsi-
nissarput sulissutigisarparput.

ARCTIC HUB PILLUGU 

Ulrik S. Korsholm
Siulersuisunut siulittaasoq. Direktørimut tullersorti, DMI – Danmarks 
 Meteorologiske Institut 

Lise-Lotte Terp
CEO & Founder ProConsi International  

Atorfik inuttaqanngitsoq: Ilinniartitaanermut, Kultureqarnermut Timersornermut Ilageeqarnermullu Naalakkersuisoqarfik, Namminersorlutik Oqartussat, kiisalu Uddannelses- og Forskningsstyrelsen, UFM

Inge Høst Seiding
Kulturimik, Oqaasilerinermik Oqaluttuarisaanermillu Ilisimatusarfimmi pisortaq, 
Ilisimatusarfik 

Torben Røjle Christensen
Professori, Aarhus Universitet. Ilisimatusarnermi aqutsisoq, Greenland Ecosys-
tem Monitoring aamma Zackenberg Research Station. University of Oulumut 
atassuteqartumik professoritut atorfilik. 

Astrid Maria Spring Öberg 
Siunnersorti, Sulisitsisut

Inoqut Kristensen
Investment Manager & Analyst, Nalik Ventures

Arctic Hubimi siulersuisut
Arctic Hubip siulersuisuinut ilaasortaasut sisamat Kalaallit Nunaanniittunit qinigaapput sisamallu 
allat Danmarkimiittunit qinigaallutik. 2022-mi marloriarluni siulersuisunik ataatsimiisitsisoqarpoq 
ataasiarlunilu siulersuisunik isummersoqatigiissitsisoqarluni. 

Siulersuisutut inissisimaffiit marluk maannamut suli inuttalerneqanngillat, naatsorsuutigineqar-
porlu inuttalerneqaqqissasut 2023-mi qaammatit arfernat qaangiutsinnagu.

ARCTIC HUB PILLUGU 

Anna-Sofie Skjervedal
Allattoqarfiup pisortaa

Nicoline Larsen
Attaveqaqatigiinnermut 
 akisussaasoq (Dec. 1-iat 2023 
tikillugu sulinngiffeqarpoq)

Ole Ellekrog
Attaveqaqatigiinnermut akisussaas-
oq (sulinngiffeqartumut sinniisi)

Jula Maegaard-Hoffmann
Konsulenti suliniutinillu aqutsisoq 

Jakku Bregnhøj
Allattoqarfimmi sulisoq

Nukannguaq Mathiesen
Ilisimatusartutut ikiorti

Arctic Hubimi allattoqarfik 

 Assiliisoq: Christian Sølbeck

ARCTIC HUB PILLUGU 

Aningaasaqarnikkut nalunaarsuutit

Arctic Hub aningaasalersorneqarpoq Danmarkimi Kalaallillu Nunaanni 
aningaasaqarnermut inatsisit naapertorlugit. 

Isertitat 2022 

Aningaasaliissutit DK   3.000.000 DKK
Aningaasaliissutit GL   757.000 DKK

Katillugit 3.757.000 DKK

Aningaasartuutit 2022  

Ingerlatsineq, akissarsiat, siulersuisut:  3.037.000 DKK
Attaveqatigiinneq 495.490  DKK
Aaqqissuussat suliniutillu 500.510 DKK

Aningaasartuutit katillugit  4.033.000 DKK

Assiliisoq: Carsten Egevang

ARCTIC HUB PILLUGU 

Assiliisoq: Arctic Hub

2022-mi Arctic Hubimi 
sammisassaqartitsinerit 
Covid-19-eqalermalli Arctic Hub ilisimatusarnermik 
inuiaqatigiinnillu ataqatigiilersitseriaatsinik nutaaliorlu-
ni aatsaat iluamik aallarnisaasinnaasimavoq. 

ARCTIC HUBIMI SAMMISASSAQARTITSINERIT 

Sammisassaqartitsinerit ilisimatusarnermik inuiaqatigiinnillu ataqatigiilersitsisut  

Sammisassaqartitsinitsinni pingaarnersaasarpoq inunnik 
ataatsimuulersitsinissaq. 2022-mi aaqqissuussanik 33-
nik ilisimatusarnermik inuiaqatigiinnillu ataqatigiilersit-
sisunik suliniuteqartuullutalu aaqqissuusseqataavugut. 
Arctic Hubip innuttaasunik sammisassaqartitsineri, 
ilaatigut Nuuk International Film Festivaleqarnerani 
ingerlanneqartut ilisimasanik suliarisartakkatsinnik so-
qutiginnilersitsillutillu alapernaalersitsillutillu paasinnillu-
arnerulersitsipput. 

Ukioq 2022 nunatsinni nunanit tamalaanit peqataaf-
figineqartunik arlaleriarluni ataatsimeersuartitsiviuvoq. 
Ataatsimiinnerni akuunitsigut taakkuninngalu ingerlat-
sisuunitsigut issittumi ilisimatusarnermik soqutigisaqa-
rtunik katersuisimavugut Arctic Hubillu suliaanik nuna 
tamakkerlugu nunanilu tamalaani oqaluuserisassanngor-
titsisinnaasimalluta.

Arctic Hubip ilisimatusartunik sammisassaqartitsineri 
attaveqatigisartagaqarnerulernissamut suleqatigiillu-
arnerulernissamullu periarfissaapput. Ilaatigut Nunat-
sinni Ilisimatusarnermik Siunnersuisoqatigiit, Islandimi 

ilisimatusarnermik siunnersuisoqatigiit Rannís aamma 
Icelandic Arctic Cooperation Network suleqatigalugit ili-
simatusartunik 70-inik nunatsinneersunik, Islandimeer-
sunik Danmarkimeersunillu Nuummi katersortitsivugut. 
Workshoppertitsinerup kinguneranik ilisimatusarnermi 
aalajangersimasunik pingaarnersiuisoqarpoq Kalaallit 
Nunaata Islandillu pisortatigoortumik suleqatigiinnissa-
mik isumaqatigiissutaanut ilaasumik. 

Videuliornikkut allaaserisaqartarnikkullu ilisimatusarner-
mut tunngasunik nalinginnaanerusumik ingerlatitseqqi-
isarnikkut Arctic Hub ilisimatusarnermi ilisimalikkanik suli 
saqquminerulersitseqataallunilu tamanut ammanerul-
ersitseqataavoq.

ARCTIC HUBIMI SAMMISASSAQARTITSINERIT 

 

Ilinniartitaaneq Oqartussaasut Innuttaasut
Inuussutissar-

siorneq nioqqutis-
siornerlu

Nunanik 
tamaalaanik 

suleqarteqarneq

Ilisimatusarneq 

Assiliisoq: Arctic Hub Assiliisoq: Arctic Hub Assiliisoq: Arctic Hub

Assiliisoq: Arctic Hub

ARCTIC HUBIMI SAMMISASSAQARTITSINERIT 

Tusagassiuutilerinermi sungi-
usarneq & Ilisimatusarfigisanik 
saqqummiussineq
Kalaallit Nunaanni ilisimatusarfigineqartut innuttaas-
unut anngunneqarnerusalernissaannik suliniuteqaqa-
taajumalluni Arctic Hubip ilisimatusartut toqqarlugit 
attavigisarpai. 2022-mi Arctic Hub ilisimatusarfigisanik 
saqqummiussineq pillugu marloriarluni isummersoqa-
tigiissitsivoq. Isummersoqatigiinnermi ilisimatusartut 
ilisimatusarfigisanik saqqummiussinermi piginnaas-
aqarnerulerput, aamma ilisimatusartut tusagassiuutillu 
ataqatigiilluarnerulerput. Isummersoqatigiissitsinerittaaq 

taakku ilisimatusartunut nunatsinni najugaqartunut 
tamanut ilisimasanik avitseqatigiiffiullutillu attaveqa-
tigiiffiupput. 

Tamatuma saniatigut saqqummiussinermik aaqqis-
suussat ilisimatusartut ilisimasaminnik angusaminnillu 
allatut siammarterinissamut isumassarsiornissamut 
ilisimatusarfigisamillu inuiaqatigiinnut qanoq iluaqutaas-
innaanerannik nassuiaanissamut periarfissaqalerfigaat. 

Arctic Hub Field Campaign 
 Coordination Workshop  
Arctic Hub 2022-mi takussutissiartalimmik ataqatigiis-
saariviliorpoq: Arctic Hub Field Campaign Coordination 
Workshop. Tassani ilisimatusartut ilisimatusarnermillu 
soqutigisaqaqatit nunatsinni ornigulluni misissuiffissani 
ilisimatusaatigalugu suliniutigineqartut sammisassaqar-
titsinerillu malinnaavigilluarnerusinnaavaat. Workshop-
pertitsineq suleqatigiilerfiuvoq, sunniuteqarluartumik 
ataqatigiissaariffiulluni ‘research fatigue’-imillu (ilisima-
tusakatannermik) annikillisaaviulluni. Workshoppertitsin-
ermit pilersinneqartoq – ilisimatusaatigalugu ornigulluni 
misissuiffinnik nalunaarsuiffik – Arctic Hubip avammut 

saqqummiussisarfii aqqutigalugit tamanit alakkarneqars-
innaanngortinneqarpoq.

Attaveqatigiinnikkut suleqatigiin-
nernut, ilisimasat pillugit oqallin-
nernut ataatsimeersuarnernullu 
peqataaneq 
Arctic Hub issittumi ilisimatusarnermik soqutigisaqa-
qatinik Kalaallit Nunaanni, Danmarkimi nunanilu allani 
attaveqatigiinnikkut suleqatigiinnerni ilisimasallu pillugit 
oqallinnerni suliaqaqataapput. Tamanna pingaarutilinnut 
attaveqarluarnerulernissamut qaasuitsullu killeqarfiata 
avannaani kujataanilu pissutsinik assigiinngisitaartunik 
maanna atuuttunik ilisimasaqarfiginngisanillu paasissu-
tissiinissamut iluaqutaasarpoq. 

Attaveqatigiinnikkut suleqatigiinnerit ilisimasallu pillugit 
oqalliffiit: Hindsgavlimi ataatsimiinnerit, Isaaffik, Forum 
for Arktisk Forskning (FAF), Greenland-Iceland Research 
Cooperation Network, EU exchange on research 
funding.

ARCTIC HUBIMI SAMMISASSAQARTITSINERIT 

https://arctichub.gl/map-of-fieldwork-spring-summer-2023/
https://arctichub.gl/map-of-fieldwork-spring-summer-2023/

Foto: Emil Nørgaard Stach

ARCTIC HUBIMI SAMMISASSAQARTITSINERIT 

Assiliisoq: AAU Arctic

Assiliisoq: Arctic HubAssiliisoq: Arctic Hub Assiliisoq: Arctic Hub

Assiliisoq: Arctic Hub

ARCTIC HUBIMI SAMMISASSAQARTITSINERIT 

Matchmaking, saaffiginninnerit  aamma ataatsimiinnissamik 
 inniminniineq
2022-mi ilisimatusartunit soqutigisaqaqatinillu 
allanit nunanit tamalaaneersunit Arctic Hubimut 
saaffiginnissutigineqartut 274-upput. Saaffig-
innissutit tamarmik allanut innersuunneqarusun-
nermut tunngassuteqarput.  

Saaffiginnittut ilarpassui periarfissamik atorluaal-
lutik suleqatitta ilaannik ataatsimeeqateqarnis-
samik inniminniipput, suleqatitsinnit paasissu-
tissinneqarlutillu siunnersorneqarniassagamik, 
aamma Kalaallit Nunaanni ingerlatseqatigiiffinnut, 
peqatigiiffinnut, oqartussaasunut pisariaqartinne-
qartunut inunnullu ikiuisinnaasunut innersuunne-
qarnissamut ikiorneqarniassagamik. Paasissutissat 
taakkua ilitsersuutitsinni alakkarneqariaannaasar-
nissaat ingerlaavartumik sulissutigisarparput.

Kalaallit Nunaanni ilisimatusarnerit nunatsinni 
tunngavilerneqartuarnissaat anguniagaralugu 
soqutigisaqaqatitta avataaneersut ilisimasassanik 
nunaqavissunit paasissutissinneqartarnissaat 
sulissutigisarparput. Taakkua ilisimatusaatigalu-
gu suliniutigisaannorpiaq naleqqussinnaasunik 
nunatsinneersunik attavissaqartitsisinnaavugut 
ilisimatusarnerminnilu paasisaminnik nunatsinni 
tunngaviliilluarnerunissaannut iluaqutaasinnaas-
unik paasissutissiisinnaalluta.

Saaffiginnissutit ilisimatusartunit soqutigisaqaqatinillu
nunanit allanit tamalaaneersuniit

274

ARCTIC HUBIMI SAMMISASSAQARTITSINERIT 

https://arctichub.gl/for-researchers/

Assiliisoq: C. K. Madsen 

Suleqatigisat
Ilisimatusarnermik soqutigisaqaqatinik suleqa-
teqarnissaq katersuuffittut Kalaallillu Nunaanni 
ilisimatusarnerup silarsuaanut iserfissatut suliat-
sinnut pingaaruteqarluinnarpoq. 

Ilisimatusarneq immini nunanut tamalaanut attuumassute-
qartuummat Arctic Hub ilisimatusarnermi attaveqatigiin-
nernik pitsaanerpaanik naleqarnerpaanillu ineriartortitsinissaq 
pillugu nunani tamalaani isummersoqatigiinnissamut tun-
ngavisseerusuppoq. Ilaatigut tunngavissiisarpugut issittumi 
ilisimatusarnermik suliallit, inuussutissarsiornermik suliallit, 
oqartussaasut, innuttaasut ilisimatusarnermillu soquti-
gisaqaqatigisatta isummersoqatigiinnissaannik ilisimasanillu 
avitseqatigiinnissaannik siuarsaaffiusunik sammisassaqartit-
sisarnitsigut. 2022-mi Kalaallit Nunaata, Islandip Danmarkillu 
akornanni ilisimatusarnermik suleqatigiissutinik pitsanngor-
saanissaq pillugu workshoppertitsisooqataavugut. 

SULEQATIGISAT

Arctic Hubip 2022-mi suleqatigisaasa, attaveqatigisartagaasa 
 soqutigisaqaqataasalu pingaarnerit ilaat  

Suliniuteqartut inuussutissarsiornermik suliallit 
Arctic Economic Council, Arctic Circle Business, 
Sulisitsisut - Grønlands Erhverv.

Suliniuteqartut ilisimatusarnermik suliallit
Nunatsinni Ilisimatusarnermik Siunnersuisoqa-
tigiit - Grønlands Forskningsråd (NIS), Isaaffik, 
Ilisimatusarfik – Grønlands Universitet, Pinngor-
titaleriffik - Grønlands Naturinstitut, Icelandic 
Arctic Cooperation Network, Ránnis (Icelandic 
Centre for Research), University of Iceland, 
University of Akureyri, Arctic DTU, AAU Arctic, 
Forum For Arktisk Forskning (FAF), Hindsgavl 
gruppen, IASC (International Arctic Science 
Committee), Montana State University. 

Oqartussaasut
Namminersorlutik Oqartussat: Nunanut 
allanut, Inuussutissarsiornermut Niuernermullu 
Naalakkersuisoqarfik, Danmarkimi Udenrigsmin-

isteriet, Arktisk Kommando, Kalaallit Nunaata 
Bruxellesimi Sinniisoqarfia, EU-kommissioni. UK 
NERC Arctic Office.

 
Aallartitaqarfiit konsuuleqarfiillu
British Embassy, USA-p Danmarkimi aal-
lartitaqarfia, US Consulate in Nuuk, Iceland 
Consulate in Nuuk.

Ilinniartitaanermik suliaqarfiit  
UNLEASH, Niuernermik Ilinniarfik.

Innuttaasut 
Nuuk International Film Festival, Institut français 
du Danemark.

Aalajangiisartut inatsisartunullu ilaasortat 
Danmarkimi Folketingip Kalaallit Nunaannut 
Ataatsimiititaliaa, Arctic Parliamentarians, Folket-
ingimi sinniisuutitat.

SULEQATIGISAT

2022-mi allattoqarfimmit oqallissaarinerit

35

OQALLISISSIAQ

Oqallissaarinerit
Arctic Hubi soqutigineqaqaaq, sulilu soqutigi-
neqaleraluttuinnarpoq. Taamaattumik hubip 
anguniagaanik takorluugaanillu oqallisissiaq 
piumaneqangaarpoq Arctic Hubilu isummer-
soqatigiissitsinerni aqutsisorineqarusuttarluni. 
2022-mi nunatsinni, Danmarkimi nunanilu 
allani ilisimatusarnermik soqutigisaqaqatitsin-
nut, ilaatigut aalajangiisartunut, EU-kommissi-
onimut, attuumassuteqartut attaveqaqatigiiffii-
nut il.il., oqallissaaruteqarpugut. Allattoqarfiup 
2022-mi oqallissaarutai katillugit 35-upput. 

 
Arctic Hubip oqallissaarutai ilaatigut ukununnga 
 tunngapput:  
• Ilisimatusarnermik inuiaqatigiinnillu ataqatigiilersitsineq  
• Ilisimatusarnermik inuussutissarsiornermillu 

 ataqatigiilersitsineq 
• Innuttaasunik akuutitsineq

Attaveqatigiinneq
Ilisimatusarnermik inuiaqatigiinnillu ataqatigii-
lersitsiumalluni attaveqatigiinnissaq pingaarute-
qarluinnarpoq. Arctic Hubip attaveqatigiinnermi 
suliassaasa ilagaat allaaserisaqarneq, videuliorneq, 
oqaatsit pingasut atorlugit nittartagaliorneq, So-
Me-mi ingerlaavartumik allagarsiisarneq ilisimatu-
sartunillu saqqummiussinermi pikkorissartitsineq. 

ATTAVEQATIGIINNEQ

https://arctichub.gl/kal/parnuna-nunaqavissut-silap-pissusiata-allanngoriartornera-pillugu-pingaaruteqarluinnartunik-ilisimasaqarput/

Attaveqatigiittarfiit atortakkavut 
– Inunnut attaveqaatit

LinkedIn nunani tamalaani ilisimatusarnermik suliaqar-
tunut naatsorsuussaavoq, tassanilu eqqorluaasorivugut 
inuussutissarsiuteqarfiit uagutsinnik malinnaalertartut 
tassaagajuttarmata ”ilisimatusarnermi”, ”qaffasin-
nerusumik ilinniakkani” ”pisortaqarfinnilu” suliallit. 
Angorusutavut taakku hubip 2022-mi angulluarnerusi-
mavai. Taamaalillutik malinnaasut ukiup aallartinnerani 
317-iusut ukiup naalernerani 1312-inngorsimapput. 

Facebook innuttaasunut naatsorsuussaavoq, taama-
tuttaarlu matumanissaaq angorusutavut angusimarpa-
sippavut inuit Arctic Hubip Facebookimi qupperneranik 
malinnaasut 766-it 71%-ii Kalaallit Nunaanniittuum-
mata. 

YouTube videuliatsinnik avitseqateqartarfigaarput, 
2022-milu videuliornerujumaarpugut. 

ATTAVEQATIGIINNEQ

https://www.linkedin.com/company/international-arctic-hub/
https://www.linkedin.com/company/international-arctic-hub
http://www.facebook.com/InternationalArcticHub
http://www.youtube.com/channel/UCZBl1tpMkgzBf-K0U32DSsg

Tusagassiortunut 
 paasissutissiisarneq 
Arctic Hub 2022-missaaq tusagassiuutinit soqutigi-
neqartarpoq. Arctic Hub 16-eriarluni tusagassiuutini 
eqqaaneqartarsimavoq, taakkunannga 14-it nunatsinni 
tusagassiuutineerlutik marlullu nunani tamalaani tusa-
gassiortarfimmit Polar Journalimit. Nunatsinni tusagas-
siortarfiit tassaanerusimapput aviisi Sermitsiaq aamma 
tv-qarfik KNR, taakku arlaleriarlutik Arctic Hubimut 
tunngasunik ilanngutassiorsimammata.

Taakkua saniatigut Arctic Hub ilaasortanut aviisini, 
nutaarsiassiivinni nittartakkanilu qulingiluariarluni eqqar-
torneqarsimavoq. Ilaatigut Djøf.dk-mi, aamma Aarhusip 
aamma Københavnip Universitetiisa nittartagaanni.

Foto: Credit R. Fortuna, National Museum of Denmark, 2017.   

ATTAVEQATIGIINNEQ

https://sermitsiaq.ag/kl/nakoraq-sisamanik-ukiullit-isigisaqarsinnaassusaannik-misissuiniartoq
https://www.youtube.com/watch?t=298&v=FRxk3a6L1BM&feature=youtu.be
https://www.djoefbladet.dk/artikler/2022/01/alle-vil-gerne-have-en-fod-indenfor-i-groenland
https://healthsciences.ku.dk/phd/news/2022/phd-competition-paasisavut/

Foto: Credit R. Fortuna, National Museum of Denmark, 2017.   

Attaveqatigiinnissamik suliniuteqarneq 

Videut ilisimatusarnermut tunngasut 
2022-mi Kalaallit Nunaanni ilisimatusarneq 
pillugu videuliavut isiginnaaruminartut ilaqqip-
pavut. Una  aamma una  tuukkit 2022-mi 
videuliatta ilaat takorusukkukkit. 

Allaaserisat ilisimatusarnermut tunngasut  
Taamatuttaaq nunatsinni ilisimatusarneq pillugu 
nalinginnaanerusunik arlalinnik allaaserisaqarpu-
gut. Allaaserisat taakkua ilagaat    
nunaqavissut immap sikua pillugu ilisimasaasa 
ilisimatusartunit atorneqarnerannut tunngasoq. 

Advertorials (Pilerisaarutitut allaaserisat) 
Arctic Hub 2022-mi akiliilluni hubi pillugu Jyl-
lands-Postenimi allaaserisaqarpoq. Allaaserisaq   

 Kalaallit Nunaat pillugu immikkut ilanngussa-
mi aviisimilu pingaarnermi ilanngunneqarpoq.

Paasisavut  
2022-mi ilisimatusarfigisanik saqqummiussil-
laqqinneqqisaannissarsuarmut Paasisavut-mut 
piareersaangaatsialerpugut, tamatumuunalu 
nunatsinni ilisimatusarnermut tunngasut 
innuttaasut amerlanersaannut annguttussaar-
pasipput . 

ATTAVEQATIGIINNEQ

https://www.youtube.com/watch?v=rqFXuUEpsnM
https://www.youtube.com/watch?v=YWpcdb5hlSQ
https://arctichub.gl/kal/parnuna-nunaqavissut-silap-pissusiata-allanngoriartornera-pillugu-pingaaruteqarluinnartunik-ilisimasaqarput/
https://www.e-pages.dk/jpdiverse/3482/
https://www.paasisavut.gl/

Naggasiut piumaartussallu 
2022-mi anguniakkavut anguavut. Soorunami tamanna ukiumut aggersumut isumallualersitsivoq. 2023-mi hubip su-
liassai pingaarnerit isumannaarneqassapput suliniutillu imaannaanngitsut nutaarluinnaat marluk aallartinneqassallutik, 
taakkulu ilisimatusarnermik inuiaqatigiinnillu ataqatigiilluarnerulersitsiniarnitsinni sulilluarnerulissutaasussaassapput.  

Arctic Hubip ullumikkut piginnaaneqarfiinik iliuuseqarfi-
gisinnaasaanillu nungusaataanngitsumik ingerlatsinissaq 
eqqarsaatigalugu hubip suliassaasa pingaarnerpaartaat 
qitiutissavarput: ilisimatusarnermi ilisimalikkanik tama-
nut ammanerulersitsinissaq. 

2023-mi Kalaallit Nunaanni ilisimatusarfigisanik 
saqqummiussillaqqinneqqisaannerit siullersaat Paa-
sisavut ingerlanneqassaaq. Ilisimatusartut inuusuttut 
tallimat ilisimatusarfigisatik tv-kkut toqqaannartumik 
Kalaallit Nunaannut tamarmut naatsumik saqqum-
miutissavaat. Saqqummiussillaqqinneqqisaanneq 
ilisimatusarnermik eqqumaffiginninnerulersitseqataas-
saaq, paasiuminarnerulersitseqataassallunilu inunnullu 
atuartitsissutinik ilisimatusarnermik ulluinnaqanngitsun-
ut ilisimatusarnerup inuiaqatigiinnut qanoq iluaqutaane-
ranik erseqqissaataassalluni.  

Ilisimasanik tamanut ammanerulersitsiumagaanni aam-
ma pisunik malinnaaviginnilluarnissaq pisariaqarpoq. 
Taamaattumik 2023-mi Arctic Hubimi pingaaruteqar-
luinnartoq alla tassaassaaq Kalaallit Nunaanni Kalaallillu 
Nunaannut tunngatillugu ilisimatusarnikkut suliniutigi-
neqartunik sammisassaqartitsinernillu nalunaarusiorluni 
malinnaavigiuminarsaaqataanissaq. Kalaallit Nunaanni 
ilisimatusarnermik ajornaallisaajumalluta aporfiusartunik 
ilippanaateqarfinnillu paasinarsaanissarput anguniaga-
raarput. Nalunaarusiaq issittumi ilisimatusarnermik 
soqutigisaqaqatitsinnut tamanut iluaqutaallualersin-
naavoq – ilisimatusarnermik ingerlatsisoqarfiit atorfillillu, 
ilisimatusartut innuttaasullu, aalajangiisartut nunat-
sinneersut nunanillu tamalaaneersut nalunaarusiamik 
atuisinnaassammata. 

Minnerunngitsumik Arctic Hub Kalaallit Nunaanni 
ilisimatusarnissamut siullerpaamik qanittukkut periu-
sissiortoqarnerani pingaarnertut suliniuteqaqataavoq. 
Periusissiami malinnaalluarnissaq, saqquminissaq, 
tamanut ammanissaq suleqateqarluarnerunissamillu 
anguniagarineqartut tamarmik hubimi suleriaaserineqa-
rtumut ilisarnaataapput. Taamaattumik isumaqarpugut 
Arctic Hub ukiuni takkuttuni ilisimatusarnissamut 
periusissiamik malinnilluarsinnaassasoq periusissiamilu 
anguniagassatut saqqummiunneqartunik piviusunngor-
titseqataalluarsinnaassasoq. 

- Anna-Sofie Skjervedal,  
Arctic Hubimi allattoqarfiup pisortaa

NAGGASIUT PIUMAARTUSSALLU 

